
				এই পাতাটির মুদ্রণ সংশোধন করা প্রয়োজন। 
নাটক ও প্রহসন S qዔ
হেসে কুমুর চিবুক ধরে -
মেতির মা। তা হলে শুরু করি আমার প্রভূত্ব। হুকুম করছি চলো এখন খেতে। আর তো দেরি নেই। আজ বাড়ি-ভর্তি লোক। তোমার শরীর ভালো নেই, সবাইকে ঠেকিয়ে রেখেছি। তুগরা তো আমাকে খেয়ে ফেলবে। তাদের আর ঠেকানো যাবে না। একটুখানি খেয়ে নিয়েই তুমি ঘরে গিয়ে শুয়ে পড়ে গে।
কুমুদিনী। দেখো ভাই, নিজেকে দেব বলেই তৈরি হয়ে এসেছিলুম, কিন্তু ও কিছুতেই দিতে দিলে না। এখন দাসী নিয়েই থাকুক। আমাকে পাবে না।
মেতির মা। কাঠুরে গাছকে কািটতেই জানে, পায় শুধু চ্যােলা কাঠ। মালী গাছকে রাখতে জানে, পায় সে ফুল। তুমি পড়েছি কাঠুরের হাতে, ও ব্যাবসাদার।
কুমুদিনী। আমার আর কিছুই চাই নে, আমাকে একটুখানির জন্যে নিয়ে যাও আড়ালে, অন্তত দশ মিনিটের জন্যে একলা থাকতে দাও।
মেতির মা। আচ্ছা ভাই, তুমি এই ঘরটার মধ্যে যাও। আমি দরজার বাইরে রইলুম, কাউকে ঢুকতে দেব না।
কুমুর ঘরে প্রবেশ, দ্বার রোধ
হায় রে, এমন কপালও করেছিলি!
গানের দলের গান
প্রথম দল। আহা আঁখি জুড়ালো হেরিয়ে—
মনোমোহন মিলন,মাধুরী, যুগলমূরিতি। দ্বিতীয় দল। ফুলগন্ধে আকুল করে, বাজে বাঁশরি উদাস স্বরে,
প্রথম দল। তারি মাঝে মনোমোহন মিলন,মাধুরী, যুগলমূরিতি।
আনো আনো ফুলমালা, দাও দোহে বাঁধিয়ে। দ্বিতীয় দল। হৃদয়ে পশিবে ফুলপাশ, অক্ষয় হবে প্ৰেমবন্ধন, প্রথম দল। চিরদিন হেরিব হে, মনোমোহন মিলনমৗধুরী,
যুগলমূরিতি ৷
দাসীর প্রবেশ দাসী। রাজাবাহাদুর খবর পাঠিয়েছেন, তার শরীর ভালো নেই।— তিনি সকাল সকাল শোবেন ।
মােতির মা। ও মা, সেকি কথা, এখনি! দাসী। তার হুকুম, আমরা কী করব বলে। মোতির মা। অত ব্যস্ত হলে চলবে কেন? জামা-গয়নাগুলো খুলতে হবে না? আরএকটুখানি সময় দাও। আচ্ছা, তোমরা আর-একটা গান গাও-না ততক্ষণ।
5
গাত মধুর বসন্ত এসেছে মধুর মিলন ঘটাতে, মধুর মলয়াসমীরে মধুর মিলন রটাতে৷
কুহক।লেখনী ছুটায়ে কুসুম তুলিছে ফুটায়ে, লিখিছে প্রণয়কাহিনী বিবিধ বরনছটাতে ৷

